
ᓄᓇᕗᑦ ᐊᒻᒪᓗ ᑲᓇᑕ ᐊᑎᓕᔨᐅᕈᑎᖃᖅᐳᑦ ᐊᑭᑐᓗᐊᙱᑦᑐᓂᒃ 
ᐃᒡᓗᖃᕈᑕᐅᔪᒃᓴᓂᒃ ᐊᖏᖃᑎᒌᒍᑎᓂᒃ 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 6, 2002) -- ᓄᓇᕗᑦ ᒐᕙᒪᖏᑦ ᐊᒻᒪᓗ ᒐᕙᒪᑐᖃᒃᑯᑦ ᐅᓪᓗᒥ ᑐᓴᖅᑎᑦᓯᔪᑦ 
ᐊᑎᓕᐅᕈᑎᖃᕐᓂᕐᒥᓂᒃ ᐊᑭᑐᓗᐊᖏᑦᑐᓂᒃ ᐃᒡᓗᖃᖅᕈᑕᐅᔪᒃᓴᓂᒃ ᐊᖏᖃᑎᒌᒍᑎᓂᒃ ᐱᑕᖃᖅᑎᑕᐅᓂᐊᖅᑐᓂᒃ 
ᐊᕕᒃᑐᖅᓯᒪᓂᑦᑎᓐᓄᑦ.  ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖃᖅᑎᑦᑎᓂᐊᖅᑐᑦ $4.96-ᒥᓕᔭᓐ, ᑲᑎᓪᓗᒋᑦ 
ᑮᓇᐅᔭᖅᑑᑎᒃᓴᑦ ᓄᓇᕗᒦᙶᖅᑐᓪᓗ, ᑕᑯᒃᓴᐅᑎᑦᑎᔪᑦ ᑕᒪᑐᒥᖓ ᐱᓕᕆᐊᖃᕈᒪᓂᖏᓐᓄᑦ ᑕᒪᒃᑮᒃ ᒐᕙᒪᐅᔫᒃ 
ᐱᓕᕆᖃᑎᒌᒡᓗᑎᒃ ᐅᖃᐅᓯᖃᖅᐸᓪᓕᐊᓗᑎᒃ ᐊᑭᑐᓗᐊᙱᑦᑐᓂᒃ ᐃᒡᓗᖃᕐᓂᕐᒧᑦ ᐊᑲᐅᙱᓕᐅᕈᑕᐅᔪᓂᒃ. 
 
ᑕᒪᓐᓇ ᑐᓴᖅᑎᑦᓯᓂᖅ ᓴᖅᑭᑎᑕᐅᓚᐅᖅᑐᖅ ᑕᒪᒃᑮᖕᓄᑦ ᔮᓐ ᒫᓐᓕ ᐊᒻᒪᓗ ᑭᐅᕙᓐ ᐃᖕ, ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᐊᒻᒪᓗ ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ. 
 
"ᖁᕕᐊᓱᒃᐳᖓ ᓯᕗᒻᒧᐊᒋᐊᕈᑎᖃᕈᓐᓇᓚᐅᕋᑦᑕ ᑕᒪᑐᒥᖓ ᐊᖏᖃᑎᒌᒍᒻᒥᒃ," ᒥᓂᔅᑕ ᒫᓐᓕ ᐅᖃᓚᐅᖅᑐᖅ.  
"ᑖᓐᓇ ᐊᖏᖃᑎᒌᒍ ᑖᒃᑯᓅᙵ ᒪᕿᕉᖕᓄᑦ ᒐᕙᐅᔫᖕᓄᑦ, ᐱᒻᒪᕆᐅᑎᑕᐅᖕᒪᑕ ᑕᓐᓇ ᐃᒡᓗᑖᕆᐊᖃᖅᑐᓄᑦ 
ᐊᑭᑐᓗᐊᙱᑦᑐᓂᒃ ᓄᓇᕗᒥ.  ᑖᓐᓇ ᐊᑎᓕᐅᕈᑕᐅᓚᐅᖅᑐᖅ ᑲᑎᒪᓂᖃᖃᑦᑕᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ, 
ᑲᓇᑕᐅᑉ ᐊᕕᒃᑐᖅᓯᒪᓂᖏᑦ, ᐅᑭᐅᖅᑕᖅᑑᓪᓗ ᐃᒡᓗᓕᕆᓂᕐᒧᑦ ᒥᓂᔅᑕᐅᔪᑦ ᑯᐸᐃᒃ ᓯᑎᒥ, ᓄᕕᒻᐱᕆ 30-ᒥ, 
ᓇᓗᓇᐃᖅᓯᕕᐅᒋᐊᒃᑲᓐᓂᓚᐅᖅᑐᒍᑦ ᒐᕙᒪᑐᖃᒃᑯᑦ ᑐᓂᓯᓂᐊᕐᓂᖏᓐᓂᒃ $680-ᒥᓕᔭᓂᒃ ᐊᑐᓗᐊᙱᑦᑐᓂᒃ 
ᐃᒡᓗᓕᕆᔾᔪᑎᒃᓴᓂᒃ." 
 
ᒥᓂᔅᑕ ᐃᖕ ᐅᖃᓚᐅᖅᑐᖅ ᖁᕕᐊᓲᑎᖃᓚᐅᕐᓂᕐᒥᓂᒃ ᑕᒪᑐᒥᖓ ᐊᖏᖃᑎᒌᒍᒻᒥᒃ.  "ᐊᒥᓱᒻᒪᕆᐅᖕᒪᑕ 
ᐃᒡᓗᑖᕆᐊᓖᑦ ᐊᑭᑐᓗᐊᙱᑦᑐᓂᒃ ᓄᓇᕗᒥ ᐊᒻᒪᓗ ᑖᓐᓇ ᐊᖏᖃᑎᒌᒍᑦ ᐊᒃᓱᕉᓴᓗᐊᕈᓐᓃᖅᑎᑦᓯᓂᐊᖅᑐᖅ 
ᐃᒡᓗᖃᕆᐊᖃᖅᑐᓄᑦ.  ᐱᓕᕆᖃᑎᒋᑦᓯᐊᖏᓐᓇᕐᓂᐊᖅᑕᕗᑦ ᒐᕙᒪᑐᖃᒃᑯᑦ ᑕᒪᓐᓇ ᐱᐅᓂᖅᐹᒥ 
ᐃᒡᓗᖃᕈᓐᓇᖁᓪᓗᒋᑦ ᐃᓄᖁᑎᕗᑦ ᐊᑯᓂᒨᖓᔪᓂᒃ." 
 
ᐊᑖᒍᑦ ᒪᕐᕉᒃ ᐊᖏᖃᑎᒌᖕᓂᖏᑎᒍᑦ ᓄᓇᕗᑦ ᐊᑐᕐᓂᐊᖅᑐᖅ $4.96-ᒥᓕᔭᓂᒃ ᓴᖅᑭᑎᑕᐅᓂᖏᓐᓄᑦ ᓄᑖᑦ 
ᐃᑲᔫᑎᒃᓴᑦ ᐃᒡᓗᖃᕐᓂᕐᒧᑦ ᐊᖅᑯᑎᒋᓗᒋᑦ ᐊᑭᑐᔫᑎᓄᑦ ᐃᑲᔫᑎᒃᓴᑦ.  ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐃᓚᒋᐊᕆᓂᐊᕐᒥᔪᑦ ᐊᑭᑭᓪᓕᒋᐊᖅᑎᑦᓯᒪᔾᔪᑎᒃᓴᓂᒃ ᓴᖅᑭᑎᑕᐅᓂᐊᖅᑐᑦ ᐊᑐᖅᑐᐊᕐᓂᕐᒧᑦ ᐊᑭᓖᓂᖅ -
ᒪᓕᖃᑦᑕᕐᓗᓂ-ᑮᓇᐅᔭᓕᐊᕆᔭᐅᔪᓂᒃ ᑮᓇᐅᔭᓕᐅᙱᓐᓂᖅᓴᓄᑦ ᐃᒡᓗᒥᐅᖃᑎᒌᓄᑦ. 
 
ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᓯᓂᕐᒧᑦ ᐱᒋᐊᖅᑎᑕᐅᔪᑦ ᑐᓴᖅᑎᑦᑎᔾᔪᑕᐅᓚᐅᖅᑐᑦ  ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᑕ ᒪᑐᐃᖅᓯᒋᐊᙵᐅᑎᖏᓐᓄᑦ ᐅᖃᐅᓯᕐᓄᑦ ᑖᒃᑯᐊ ᒐᕙᒪᑐᖃᒃᑯᑦ ᑭᐅᔾᔪᑎᖃᖅᑐᑎᒃ 
ᐊᑭᑐᓗᐊᙱᑦᑐᓂᒃ ᐃᒡᓗᑕᖃᕆᐊᖃᕐᓂᖓᓂᒃ ᑲᓇᑕᒥ.  ᑖᒃᑯᐊ $680-ᒥᓕᔭᓐ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑑᑎᒃᓴᑦ 
ᓇᓗᓇᐃᖅᑕᐅᓚᐅᖅᑐᑦ 2001-ᒥ ᒐᕙᒪᑐᖃᒃᑯᑦ ᑐᓴᖅᑎᑦᑎᔾᔪᑎᖃᖅᑎᓪᓗᒋᑦ ᑮᓇᐅᔭᖅᑑᑎᒃᓴᒥᓂᒃ ᑎᓰᕝᕙ 10-ᒥ.  
ᑲᑎᓪᓗᒋᑦ $680-ᒥᓕᔭᓐ ᓴᓂᕐᕙᖅᑕᐅᓯᒪᔪᑦ ᐅᐸᒃᑕᐅᒐᔪᓗᐊᙱᑦᑐᓅᖅᑐᒃᓴᐅᓪᓗᑎᒃ ᑕᒪᓐᓇ ᐃᓚᖃᖅᑐᖅ 
ᐊᕕᒃᑐᖅᓯᒪᓂᐅᔪᓂᒃ. 
 
ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᑦ ᑐᓴᒃᑲᓐᓂᕐᓂᖃᕈᒪᔪᑦ ᑕᒪᑐᒥᖓ ᐱᒋᐊᖅᑎᑕᐅᔪᒥᒃ ᐅᖃᕐᕕᖃᕈᓐᓇᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᓐᓄᑦ ᐅᕙᓂ (867) 975-6411. 

ᑐᑭᓯᒋᐊᒃᑲᓐᓂᕈᒪᒍᑦᓯ, ᐅᖃᕐᕕᒋᓗᒋᑦ 
ᔨᓂᐸ ᓯᓘᓐ    ᐲᑕ ᑎ ᕙᕈᔅ 
ᑐᑭᒧᐊᒃᑎᑦᑎᔨ ᑐᓴᖃᑦᑕᐅᑎᓕᕆᓂᖅ  ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᐊᓪᓚᒡᕕᐊ ᑐᒡᓕᐊᑕ ᒥᓂᔅᑕᐅᑉ ᒫᓐᓕ  (613) 748-2143 
(613) 952-4900 
 

ᖃᐅᔨᓵᖅ ᐃᑏᑎᖅ 
ᓄᓇᕗᑦ ᒐᕙᒪᖏᑦᑕ ᑐᓴᖃᑦᑕᐅᑎᓕᕆᔨᖏᑦ 
(867) 975-6001 

